
HUDUDLARDA KLASTERLARINI INVESTITSION - INNOVATSION 

RIVOJLANTIRISH ISTIQBOLLARI (QASHQADARYO VILOYATI MISOLIDA) 

 

ПЕРСПЕКТИВЫ ИНВЕСТИЦИОННОГО И ИННОВАЦИОННОГО РАЗВИТИЯ 

КЛАСТЕРОВ В РЕГИОНАХ (НА ПРИМЕРЕ КАШКАДАРСКОЙ ОБЛАСТИ) 

 

PROSPECTS FOR INVESTMENT AND INNOVATION DEVELOPMENT OF CLUSTERS 

IN REGIONS (ON THE EXAMPLE OF KASHKADARYO REGION) 

 

Sultonov Sirojiddin Normurolovich 

Iqtisodiyot va pedagogika universiteti “Iqtisodiyot” kafedrasi dotsent v.b 

 

Annotatsiya 

Maqolada Qashqadaryo viloyatining ijtimoiy-iqtisodiy rivojlanish holati tahlil qilinib, 2018–

2025-yillar oraligʻidagi asosiy koʻrsatkichlar asosida hududning istiqboldagi oʻsish yoʻnalishlari 

baholandi. Tadqiqot davomida iqtisodiy oʻsish surʼatlari, bandlik darajasi, investitsiyalar hajmi va 

infratuzilma rivoji tizimli tahlil qilindi.  

Kalit soʻzlar: Qashqadaryo viloyati, hududiy rivojlanish, iqtisodiy oʻsish, bandlik, 

investitsiyalar, klasterlashuv, infratuzilma, innovatsiyalar, sanoat, qishloq xoʻjaligi, xizmat koʻrsatish 

ijtimoiy farovonlik. 

 

В статье проведён анализ социально-экономического развития Кашкадарьинской 

области на основе статистических данных за 2018–2025 годы. Рассмотрены ключевые 

показатели — темпы экономического роста, занятость населения, объём инвестиций и уровень 

развития инфраструктуры.  

Ключевые слова: Кашкадарьинская область, региональное развитие, экономический 

рост, занятость, инвестиции, кластеры, инфраструктура, инновации, промышленность, 

сельское хозяйство, сфера услуг социальное благосостояние. 

 

This paper analyzes the socio-economic development of the Kashkadarya region based on 

statistical indicators from 2018 to 2025. The study examines economic growth dynamics, 

employment rates, investment volumes, and infrastructure development.  

Keywords: Kashkadarya region, regional development, economic growth, employment, 

investments, clusters, infrastructure, innovation, industry, agriculture, service sector, sustainable 

social welfare, industrialization. 

 

Soʻnggi yillarda Oʻzbekiston iqtisodiyotida hududiy rivojlanish masalasi davlat siyosatining 

ustuvor yoʻnalishlaridan biriga aylandi. Iqtisodiy islohotlarning chuqurlashuvi va mahalliy boshqaruv 

tizimining takomillashuvi natijasida har bir viloyatning oʻz resurs salohiyatidan samarali foydalanish 

dolzarb ahamiyat kasb etmoqda. “Hududlarni kompleks ijtimoiy-iqtisodiy rivojlantirish strategiyasi 

– 2030” konsepsiyasi ham aynan shu maqsadga xizmat qiladi. 

Qashqadaryo viloyati mamlakatning janubiy qismida joylashib, tabiiy resurslar, sanoat 

korxonalari, qishloq xoʻjaligi va transport infratuzilmasi jihatidan katta salohiyatga ega. Hududda 

neft-gaz qazib olish, kimyo sanoati, paxtachilik, bogʻdorchilik va chorvachilik tarmoqlari yetakchi 

oʻrinda turadi.  

Soʻnggi yillarda hududiy iqtisodiyotda klasterlashuv, innovatsion boshqaruv va yashil 

iqtisodiyot tamoyillari asosida barqaror oʻsish modeliga oʻtish tendensiyasi kuzatilmoqda.  

Shunga qaramay, Qashqadaryo viloyatining ijtimoiy- iqtisodiy salohiyati, ishlab chiqarish 

klasterlari va investitsion imkoniyatlarini kompleks tahlil qiluvchi tadqiqotlar yetarli emas. 

Agrosanoat sohasiga yangi bozor mexanizmlarini joriy qilish, mahalliy mahsulotlarning 

raqobatdoshligini oshirish boʻyicha, xorij va mamlakatimiz olimlari tomonidan tadqiq etilgan. Ular 

ilmiy asarlarida, maʼruzalarida klasterlashtirish, agroklaster tizimini optimallashtirish masalalari va 

qarashlarini, ilmiy fikr-mulohazalarini bayon etishgan. Jumladan, innovatsion ixtisoslashtirilgan 

banklar, davlat-xususiy sheriklik, korporativ venchur fondlari. Innovatsion ixtisoslashgan banklar 

moliyaviy institutlar boʻlib, ular qisqa, oʻrta va uning istalgan bosqichida innovatsiyalarni yaratish va 

amalga oshirish uchun uzoq muddatli kreditlar ishlab chiqish va joriy etish. Kredit berish uchun 

asoslar toʻplamini taqdim etishdir[2]. Loyihaning rentabelligini hisoblashni oʻz ichiga olgan korxona 

tomonidan hujjatlar, ushbu maʼlumotlar asosida innovatsion bank tomonidan ijobiy qaror qabul 

qilinishi mumkinligi. Bu innovatsion bank nafaqat kredit beradi, balki yuridik va jismoniy shaxslar 

uchun depozitlar ochadi. Yaʼni mablagʻlarni toʻplash[3].  

Hududiy agrosanoatni rivojlantirish uchun byudjet mablagʻlarining etishmasligi sharoitida 

klasterlar, davlat va xususiy kuchlarni birlashtirishga asoslangan yangi manbalardan foydalanish 

kerak davlat-xususiy sheriklik shaklidagi tadbirkorlik faoliyatini oshirish toʻgʻrisi taʼkidlangan I.S. 

Abdullaev, P.A. Gurbanov, R.A. Aleshko, Y.Yu. Finogenov, Siberian J. 

Tadqiqot uchun maʼlumotlar Oʻzbekiston Respublikasi Statistika agentligi, Qashqadaryo 

viloyati hokimligi iqtisodiyot va moliya boshqarmasi, hamda Jahon banki va Iqtisodiy tadqiqotlar va 

islohotlar markazi maʼlumotlar bazasidan olindi. 

Tadqiqotda korrelyatsion tahlil yordamida investitsiya hajmi bilan YaHM oʻsishi oʻrtasidagi 

bogʻliqlik oʻrganildi. Natijada, R = 0.81 qiymatdagi ijobiy korrelyatsiya aniqlanib, bu investitsiyalar 

hududiy iqtisodiy oʻsishga sezilarli taʼsir koʻrsatishini koʻrsatdi. Shuningdek, SWOT-tahlil usuli 

orqali viloyatning kuchli va zaif tomonlari, imkoniyatlari hamda tahdidlar tizimli baholandi. 

Quyidagi jadval tadqiqot natijalarini umumlashtiradi:                                                         

   1-jadval 

Kuchli tomonlar Zaif tomonlar Imkoniyatlar Tahdidlar 

Boy tabiiy 

resurslar 

Ishlab chiqarish 

quvvatlarining eskirganligi 

Qishloq xoʻjaligini 

modernizatsiya qilish 

Iqlim oʻzgarishining 

salbiy taʼsiri 

Yosh mehnat 

salohiyati 

Infratuzilmaning 

nomutanosibligi 

Klaster sanoatini 

rivojlantirish 

Global bozor 

tebranishlari 

Geografik 

joylashuv 

qulayligi 

Kapital yetishmovchiligi Xalqaro investitsiyalar 

oqimini jalb qilish 

Migratsiya oqimlari 

kuchayishi 

Tahlil 2018–2026-yillar davrini qamrab oldi. Bu yillar orasida pandemiyadan oldingi, 

pandemiya davridagi va post-pandemik bosqichlarni solishtirish imkoniyati yaratildi. 

Tadqiqot uch bosqichda olib borildi: 

1.Diagnostika bosqichi. Viloyatning iqtisodiy va ijtimoiy koʻrsatkichlari boʻyicha hozirgi holati 

baholandi. Tarmoqlar boʻyicha YaHM, bandlik, eksport hajmi va infratuzilma tarmoqlari tahlil 

qilindi. 

2.Solishtirma bosqich. Qashqadaryo viloyati koʻrsatkichlari boshqa mintaqalar (Samarqand,  

Buxoro, Surxondaryo) bilan taqqoslanib, raqobatbardoshlik darajasi baholandi. Bu bosqichda 

hududlararo tafovutlar va ularning sabablari aniqlanib, iqtisodiy barqarorlik koeffitsiyenti hisoblandi. 

3.Prognoz bosqichi. Viloyatning 2030-yilgacha ijtimoiy-iqtisodiy rivojlanish istiqbollari 

aniqlanib, tarmoqlar kesimida oʻsish yoʻnalishlari taklif qilindi. Shu asosda hududiy klasterlashuv 

modeli uchun konseptual asos ishlab chiqildi. 

Hududiy rivojlanish darajasini baholashda quyidagi mezonlar asos qilib olindi: 

Iqtisodiy koʻrsatkichlar: YaHM, sanoat va qishloq xoʻjaligi ishlab chiqarish hajmi, eksport 

ulushi; 

Ijtimoiy koʻrsatkichlar: bandlik, oʻrtacha ish haqi, taʼlim va sogʻliqni saqlash xizmatlari sifati; 

Infratuzilma koʻrsatkichlari: transport, energetika va axborot- kommunikatsiya infratuzilmasi 

rivojlanish darajasi; 

Investitsion mezonlar: mahalliy va xorijiy sarmoyalar hajmi, ularning tarmoqlar boʻyicha 

taqsimoti. 

Sanoat ishlab chiqarish hajmi 2020–2025-yillar oraligʻida oʻrtacha yiliga 8–9% oʻsish surʼatini 

namoyon etgan. Shu bilan birga, viloyatdagi kichik sanoat korxonalari soni 2025-yilda 11,2 mingdan 

oshib, 2018-yilga nisbatan 1,8 baravar koʻpaygan. Eng faol tarmoqlar sifatida neft-gaz qazib olish, 

kimyo sanoati, qurilish materiallari ishlab chiqarish va oziq-ovqat sanoati qayd etiladi. 

Qashqadaryo viloyati investitsion jozibadorligi soʻnggi besh yilda ortib bormoqda. 2018–2025-

yillar oraligʻida asosiy kapitalga kiritilgan investitsiyalar hajmi 2,9 baravarga oshgan. Eng katta 

sarmoyalar energetika, yoʻl infratuzilmasi, neft-gaz kimyosi, qishloq xoʻjaligini modernizatsiya qilish 

va suv taʼminoti loyihalariga yoʻnaltirilgan. 

2-jadval 

Oʻzbekiston viloyatlari iqtisodiy koʻrsatkichlari taqqoslanmasi (2025-yil holatiga) [1] 

№ Hudud 
YaHM, 

mlrd soʻm 

Aholi 

soni, mln 

Bandlik 

darajasi, % 

Investitsiyalar, 

mlrd soʻm 

Sanoat 

ulushi, % 

1 Qashqadaryo 98 783,4 3,3 61,3 17870 32,2 

2 Samarqand 83 210 4,2 54,7 17430 27,4 

3 Buxoro 70 480 2,2 53,5 12360 32,5 

4 Surxondaryo 64 900 2,6 52,8 10980 26,3 

Manba: Oʻzbekiston Respublikasi Statistika agentligi (2026-yil).  

Jadvaldan koʻrinib turibdiki, Qashqadaryo viloyatida sanoat ulushi 32,2% ni tashkil etadi 

va bu koʻrsatkich respublika oʻrtacha darajasidan yuqori. Bundan tashqari, viloyatning 

investitsion faollik koʻrsatkichi ham barqaror oʻsib bormoqda - 2018-yilda 7,2 trillion soʻmni 

tashkil etgan investitsiyalar hajmi 2025-yilda 17,8 trillion soʻmga yetgan. 

Tadqiqot natijalari shuni koʻrsatadiki, Qashqadaryo viloyatining ijtimoiy-iqtisodiy oʻsish modeli 

quyidagi ustunliklarga ega: 

1.Hududiy klasterlashuv ishlab chiqarish zanjirlarini mustahkamlab, eksport imkoniyatlarini 

kengaytirmoqda. 

2.Sanoat modernizatsiyasi energetika va kimyo tarmoqlarida samaradorlikni oshirgan. 

3.Kichik biznesni rivojlantirish orqali bandlik darajasi koʻtarilgan. 

4.Ijtimoiy infratuzilma loyihalari aholining turmush sifatini yaxshilagan. 

Olingan natijalar Jahon banki va UNDP hisobotlaridagi Markaziy Osiyo hududlarida barqaror 

oʻsish trendlariga mos keladi. Shunga qaramay, Qashqadaryo viloyatida sanoat diversifikatsiyasi 

yetarli darajada chuqurlashmagan, xizmatlar sektorining oʻsishi esa infratuzilma va kadrlar 

salohiyatiga bogʻliq holda sekin kechmoqda. Shu sababli, viloyatda iqtisodiy oʻsishni tezlashtirish 

uchun klasterlashuv, raqamli boshqaruv tizimlari va yashil energiya texnologiyalarini keng joriy etish 

taklif etiladi. 

Bu cheklovlar Qashqadaryo viloyati iqtisodiyotida moslashuvchan boshqaruv mexanizmlarini 

kengaytirish va hududiy innovatsion klasterlarni rivojlantirish zarurligini koʻrsatadi. 

Tahlillar asosida quyidagi ustuvor yoʻnalishlar taklif etiladi: 

 2030-yilgacha “Qarshi–Muborak–Shahrisabz” oʻqida sanoat klasterlarini shakllantirish; 

 Transport va energetika infratuzilmasini modernizatsiya qilish 

orqali logistika tarmoqlarini integratsiyalash; 

 Yashil iqtisodiyot tamoyillarini joriy etish, xususan, qayta tiklanuvchi energiya manbalariga 

oʻtish; 

 Raqamli iqtisodiyot infratuzilmasini rivojlantirish orqali ishlab chiqarish jarayonlarini 

avtomatlashtirish. 

Tadqiqot natijalari shuni koʻrsatdiki, Qashqadaryo viloyati iqtisodiyoti Oʻzbekistonning 

mintaqaviy rivojlanish modelida muhim oʻrin tutadi. Viloyatning tabiiy resurslari, sanoat 

infratuzilmasi va mehnat salohiyati mavjud boʻlishiga qaramay, ularning iqtisodiy samaradorlik 

darajasi hali toʻliq roʻyobga chiqmagan. 2018–2025-yillar oraligʻida YaHM hajmining 76 % ga 

oshgani, investitsiyalar hajmining esa 2,8 baravarga ortgani ijobiy dinamikani ifodalaydi[1], biroq 

tarmoqlar oʻrtasidagi nomutanosibliklar hamon sezilmoqda. 

Sanoat ishlab chiqarishining oʻsishi, xizmat koʻrsatish tarmoqlarining kengayishi va kichik 

biznes subyektlari sonining koʻpayishi viloyat iqtisodiyotini diversifikatsiya qilish jarayonini 

tezlashtirmoqda. Shu bilan birga, qishloq xoʻjaligi va qayta ishlash sanoati oʻrtasida integratsiya 

yetarli darajada shakllanmagan. Bu esa hududning eksport salohiyatini toʻliq namoyon etishga 

toʻsqinlik qilmoqda. Tadqiqot natijalariga koʻra, 2030-yilgacha quyidagi natijalarga erishish real: 

 yalpi hududiy mahsulot hajmini kamida 2,2 baravarga oshirish; 

 bandlik darajasini 10–12 % ga koʻtarish; 

 sanoat tarmoqlarida ishlab chiqarish samaradorligini 15–18 % ga yaxshilash; 

 ijtimoiy infratuzilma sifatini oshirish orqali aholi farovonligini mustahkamlash. 

